
Adi mḛḛ-si gangɨ man al. Adi mḛḛ-si Lubə ə adi-mi 
mḛḛ-si tɔ. Lokisɨ tò n̰a̰ mḛḛ kəy-tɨ lə Bɔbɨ-m. Kinə lé 
goto rəmə mꞌa kidə-si. Mꞌa kɔw ra lo kete kdɔ ta lə-si. 
Beɓa lokɨ mꞌɔw mꞌra lo lé, mꞌa təl ree kɔy-si kɔw sə-si, 
kdɔ kadɨ lo kɨ́ mꞌisɨ-tɨ ya sə̰i a kisi-tɨ tɔ. 



Ma ̰Ja ̰kɨ́ mꞌto ngonkɔ̰-si kɨ̀ takul Jeju, adɨ mꞌingə kɔ̰̀ 
sə-si natɨ rəm, mꞌto dow kɨ́ kɔ̰ɓe-tɨ liə natɨ sə-si 
rəm, mꞌuwə rɔ-m nga̰ natɨ sə-si lé ɓá, ndɔkɨ 

dꞌuwə-m dꞌilə-m dɔnangɨ-tɨ kɨ́ 
ꞌɓa-é Patmosɨ kɨ́ to dɔgore 

                                                         lo kɨ́ dan ba-tɨ, kdɔ ta 
                                                       lə Lubə kɨ́ mꞌpa rəm, 
                                                        kdɔ ta kɨ́ tɔgrɔ-tɨ kɨ́ 
                                                        sɔbɨ dɔ Jeju kɨ́ 
                                                        mꞌpa lé rəm tɔ.



Beɓa tajinatɨ nè ya Ndil kɨ́ aa njay ree dɔ-m-tɨ. Rəmə 
mꞌoo kalikɔ̰ɓe mḛḛ dɔra-̰tɨ ə dow káre bè isɨ dɔ-tɨ. 



Rəmə mꞌoo ndi né-je lay kɨ́ Lubə ra-dé dɔra̰-tɨ, kɨ̀ 
dɔnangɨ-tɨ, kɨ̀ gin nangɨ-tɨ, kɨ̀ dan babo-tɨ, kɨ̀ né-je 
lay ya ꞌpanè: Tɔ́y, kɨ̀ kɔsgajɨ, kɨ̀ riɓa, 
kɨ̀ tɔ́gɨ, to ꞌlə njèkisɨ dɔ 
kalikɔɓe-tɨ rəm, to ꞌlə Ngonbatɨ 
ya kɨ̀ dɔ ɓal-ɓal.



Ə mꞌoo ɓebo kɨ́ aa njay kɨ́ to ɓebo Jorijalḛm kɨ́ sigɨ ḭ 
dɔra̰-tɨ rɔ Lubə-tɨ isɨ ree dɔnangɨ-tɨ, ꞌra rɔ-é lay titɨ-na̰ kɨ̀ 
dené kɨ́ ɔw kɨ̀ taa ngɔw sigɨ kɨ́ mɔ̰ne kdɔ tilə-né kəm 
ngɔbɨ-é kin bè. Mꞌoo ndi dow ɓa dɔ kalikɔɓe-tɨ boy-boy 
panè: ꞌOo, kəy kisɨ Lubə ree tò dan dow-je-tɨ. Lubə ya kɨ̀ 
dɔ-é à kisɨ 
natɨ sə-dé, 
dḛ dꞌa to 
dow-je liə ə ḛ à 
to Lubə lə-dé tɔ. 



Go-tɨ, malayka lé ɔjɨ-m ba kɨ́ to man kiskəm; man-é aa 
yə́rə́rə́ titɨ-na̰ kɨ̀ ər kɨ́ ꞌɓa-é kristal bè; man-é kinlé tḛḛ 
kalikɔ̰ɓe-tɨ lə Lubə, dḛ kɨ̀ Ngonbatɨ. 



To ɓebo kɨ́ ɔw ndoo ndógɨ kàdɨ̀ al rəm, ɔw ndoo ndógɨ 
na̰y al rəm, kdɔtalə londógɨ lə Lubə ya ndógɨ dɔ-tɨ ə 
Ngonbatɨ ya to lampɨ liə tɔ. 



Né kɨ́ tò n̰ḛ takəm Lubə-tɨ à kɔw mḛḛ ɓebo-tɨ kin nda̰ al 
rəm, ɓá dow kɨ́ to njèka̰ ká ra né kɔbɨ-je-tɨ, kɨ̀ njèka̰ ká 
kədɨ ta-tɨ kàrè à kɔw-tɨ nda̰ al 
rəm tɔ. Ngà dow-je kɨ́ 
ri-dé tokɨ ꞌndàngɨ mḛḛ 
mbete kiskəm-tɨ lə 
Ngonbatɨ ya par 
ɓá dꞌa kɔw-tɨ.



Ḛ à bɔr man nɔ̰ kəm-dé-tɨ ndɔ̰y-ndɔ̰y, koy à goto rəm, 
ndingəndoo à goto rəm, nɔ̰ kɨ̀ rɔ to à goto rəm, 
kdɔtalə né-je kɨ́ dɔsa̰y goto. 



Ndɔl à goto mḛḛ ɓebo-tɨ kinlé; kalikɔ̰ɓe lə Lubə dḛ kɨ̀ 
Ngonbatɨ à tò-tɨ. Ngannjékullə-je liə dꞌa pole-é, ə dꞌa 
koo takəm-é rəm, ɓá ri-é à tò natɨ nɔ̰̀-dé-tɨ rəm tɔ. 



Ə ngan dow-je, kɨ̀ dow-je kɨ́ boy-boy kɨ́ dꞌoy lé, mꞌoo-dé 
dꞌa̰ kɨ̀ nja-dé taá nɔ̰̀ kalikɔɓe-tɨ ə mꞌoo mbete-je kɨ́ dow 
tḛḛ mḛḛ-é rəm, mbete káre kɨ́ rangɨ kɨ́ dow tḛḛ mḛḛ-é kɨ́ 
ḛ ɓá to mbete kɨ́ ri dow-je kɨ́ dꞌisɨ kəm tò-tɨ. Dow-je kɨ́ dꞌoy 
lé ꞌgangɨ ta dɔ-dé-tɨ kɨ̀ go kullə ra-dé-je kɨ́ ꞌndàngɨ mḛḛ 
mbete-je-tɨ kinlé. Dow kɨ́ rá-rá kɨ́ ꞌndàngɨ 
ri-é mḛḛ mbete-tɨ kɨ́ ri dow-je kɨ́ dꞌisɨ 
kəm tò-tɨ kin al rəmə, dꞌa kilə-é 
dan pər-tɨ kɨ́ yal-é 
tò ɗikɨ-ɗikɨ kinlé.



Ndil kɨ́ aa njay dḛ kɨ̀ njèngɔw ꞌpanè: I ꞌree! Kadɨ dow kɨ́ 
oo ta kinlé, panè: I ꞌree! Kadɨ dow kɨ́ kundə man ra-é 

rəmə, ree; kadɨ dow kɨ́ ndigɨ rəmə, ree taa man 
kiskəm lé kare ya a̰y!



Kdɔ Lubə ndigɨ dow-je kɨ́ dɔnangɨ-tɨ 
nè n̰a̰, ɓá adɨ-dé-né ngon kàl liə, kdɔ 
kadɨ dow kɨ́ rá-rá kɨ́ adɨ-é mḛḛ-é rəmə 

oy al, ngà kadɨ isɨ kəm 
ya sartagangɨ. 



Rɔm-je 3:23 Kdɔtalə kɔr kəm dow goto: Dow-je lay ya ꞌra 
majal adɨ ꞌnal riɓa lə Lubə; 

Rɔm-je 6:23 Kdɔtalə nékugə dɔji majal to koy; ngà kadkare 
lə Lubə to kiskəm sartagangɨ kɨ̀ takul nam kàdɨ̀ ꞌƁaɓe-tɨ lə-ji 

Jeju Kristɨ.

Əbrə-je 9:27 Ə titɨ kɨ́ tò kadɨ dow oy nja káre-rè ya ə go-tɨ to 
ta kɨ́ gangɨ kinlé, 

Epɛjɨ-je 2:8,9 Kdɔtalə sə̰i aji kɨ̀ takul ramajɨ kɨ̀ kəm rəbɨ 
kadmḛḛ. Né kinlé ḭ rɔ-si sə̰i-tɨ al, ngà to kadkare lə Lubə. 

Né-é kinlé ree kɨ̀ takul kullə ra-si-je al, adɨ dow à kində-né 
kàdɨ̀-é al.



Rɔm-je 10:9,10 Kinə ꞌpa ta-i-tɨ rəsɨ ꞌpanè Jeju to ꞌƁaɓe ə 
kinə ꞌadɨ mḛḛ-i adɨ ꞌgə majɨ kɨ́ Lubə adɨ-é tɔsɨ ndəl ində lo 

tḛḛ dan dow-je-tɨ kɨ́ dꞌoy rəmə, ꞌa kajɨ. 

Kdɔtalə kadmḛḛ ɓá ta ɔr-né dɔ dow-tɨ ə ta kɨ́ dow pa ta-é-tɨ 
rəsɨ ɓá à kajɨ-né, titɨ kɨ́ ꞌndàngɨ-né mḛḛ mbete-tɨ 

kɨ́ aa njay ꞌpanè: 

Ja̰ 3:16,17 Kdɔ Lubə ndigɨ dow-je kɨ́ dɔnangɨ-tɨ nè n̰a̰, ɓá 
adɨ-dé-né ngon kàl liə, kdɔ kadɨ dow kɨ́ rá-rá kɨ́ adɨ-é mḛḛ-é 

rəmə oy al, ngà kadɨ isɨ kəm ya sartagangɨ.

Kdɔ Lubə ulə Ngon-é dɔnangɨ-tɨ kdɔ kadɨ-é gangta dɔ 
dow-je-tɨ kɨ́ dɔnangɨ-tɨ al, ngà kadɨ dow-je kɨ́ dɔnangɨ-tɨ 

nè dꞌajɨ kɨ̀ takul-é.



1 Ja̰ 5:11-13 Ooi, ta kɨ́ ꞌpa sɔbɨ dɔ Ngon lé ɓan: Lubə adɨ-ji 
kiskəm kɨ́ sartagangɨ ə kiskəm kinlé ḭ rɔ Ngon-é-tɨ. 

Dow kɨ́ adɨ mḛḛ-é Ngon lə Lubə rəmə isɨ kəm; ngà dow kɨ́ 
adɨ mḛḛ-é Ngon lə Lubə al lé, isɨ kəm al. 

Mꞌndàngɨ ta-je kinlé mꞌadɨ-si, kdɔ kadɨ ꞌgəi kɨ́, sə̰i kɨ́ adi 
mḛḛ-si Ngon lə Lubə lé, isi kəm sartagangɨ.



Ja̰ 14; 2 Mbete kɨ́ njèkungɨ joo kɨ́ Pol ndàngɨ adɨ 
Kɔrḛntɨ-je 5; Né-je kɨ́ ꞌtḛḛ kɨ̀ dɔ-é 4, 21, 22

